
					এই পাতাটির মুদ্রণ সংশোধন করা প্রয়োজন। 
२88 .প্ৰতি-সল)ৱলa*
যেখানে থাকিত সীতা, আনিত রাবণ । তবে কেন সীতা লাগি দুঃখী কপিগণ ॥ তুমি কিবা নাহি জান বীর হনুমান। পিতা চারি সাগরে করে সন্ধ্যা-স্নান ॥ দিগ্বিজয় (১) করিয়া সে বেড়াত রাবণ । পিতারে জিনিতে আইল কিষ্কিন্ধা-ভুবন ॥ রাবণ দেখিল মোর বাপ নাই ঘরে । অহ্নিক (২) করেন তিনি সাগরের তীরে । পাছু বাটে (৩) রাবণ ধরিল মোর বাপে । সাপটিয়া ধরিল সে অতুল-প্রতাপে ৷ ধ্যান ভঙ্গ না হইল, লেজেতে বান্ধিয়া । সাগরেতে রাবণেরে ফেলান ডুবাইয়া। দীঘল (৪) পিতার লেজ যোজন পঞ্চাশ । রাবণে তোলেন পিতা উপর আকাশ । বারেক আকাশে তুলি পুনঃ ডুবান নীরে। নাকানি-চুবানি (৫) খাইয়া বেটা শেষে মরে । চারি সাগরের তপ হয় অবশেষ । সন্ধ্যা-কালে মম পিতা আইলেন দেশ |
রাবণের দশ মাথা করে নড়বড় (৬) । কিষ্কিন্ধ্যায় আসি বেটা দাতে করে খড় (৭) || দয়া করি মোর বাপ ছাড়েন তাহারে ।
লঙ্কায় পলায়ে গেল রাবণ তৎপরে | সে রাবণ আসিয়া সীতারে করে চুরি । এই কারণেতে আজি মোরা সবে মরি। যদি রাম লইতেন পিতার শরণ। কোন তুচ্ছ পিতার সে পাপিষ্ঠ রাবণ ৷ পিতাকে মারিয়া রাম করিল কুকৰ্ম্ম । রাজা হৈয়া করিলেন সম্পূর্ণ অধৰ্ম্ম ॥
[ কিষ্কিন্ধ্যাকাও
আপন অধৰ্ম্মে রাম এত দুঃখ পান । ধৰ্ম্মমত ভাব তুমি বীর হনুমান ৷ কাৰ্য্য না করিলে রাম হইবেন দুঃখী । সব কার্য্যে হনুমান মোর মৃত্যু দেখি ৷ সুগ্ৰীবের হবে যশ, আমার মরণ । সীতা না পাইলে আমি ত্যজিব জীবন ৷ হনুমান বলে, যত কিছু মিথ্যা নয়। জ্যেষ্ঠ্যের রমণী হৈলে মাতৃ-তুল্য হয়। আমরা বানর, পশু-জাতি ইহা পারি। যে শাস্ত্র কহিলা সে কেবল মনুষোরি | যত দেশ বলে রাজা খুজি একবার । পশ্চাতে করিব আমি ইহার বিচার |
রাম-নাম-স্মরণেতে পাপের বিনাশ । রচিল কিষ্কিন্ধা-কাণ্ড কবি কৃত্তিবাস ৷
বানরগণের মৃত্যু-কামনা ।
এতেক বলিল যদি বীর হনুমান। পুনশ্চ অঙ্গদ বলে, সবা-বিদ্যমান। পুন:পুন: বল তুমি পবন-নন্দন। যে বল সে বল তুমি, অবশ্য মরণ ॥ শ্রীরাম সুগ্ৰীব এরা কভু নহে ভাল। নিশ্চয় জানিহ অঙ্গদের প্রাণ গেল । জ্যেষ্ঠ ভাই পিতৃ সম মারিল হেলায়। তাঁর পুত্রে মারিবে সুগ্ৰীবে নহে দায় ॥ নমস্কার জানাইও মায়ের চরণে । প্রাণ ছাড়িবেন মাতা আমার কারণে ॥
--

কৰ্ম্ম । (৩) পাছু বাটে - পেছন দিকে । (৪) দীঘল – লম্বা । (৫) নাকানি-চুবানি–জলমগ্ন অবস্থায় নাকেমুখে জল ঢুকিয়া শ্বাস রোধ হইলে যেমন কষ্ট হয় তদ্রুপ যন্ত্রণা দেওয়া । (৬) নড়বড়-দোদুল্যমান ; শিখিল ; আলগা । (৭) ট্রাতে করে খড় পরাজয়ের চিহ্ন ।

		 এই পাতা শেষ সম্পাদিত হয়েছে ১৫:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

